
Доллар — 90,47

Евро — 99,05
Валютёйы аргъБоныхъёд Хурыскаст — 07,28

Хурныгуылд — 16,28Боны дёргъ — 09,00
Республикёйы гидрометцентр куыд хъусын кёны, афтёмёй абон, 20 декабры,

нё уардзён. Уёлдёфы температурё республикёйы — 3-8 градусы хъарм, Дзёуджы-
хъёуы — 6-8 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2023 азы 20 декабр — цыппурсы мёйы 20 бон, ёртыццёг

№№ 223355 ((2255996644)) 
Аргъ 10 сомы

Цёгат Ирыстоны республикон адёмон газет
Республиканская народная газета Северной Осетии

К

СПОРТИВОН ФИДИУЁГ

Хоккей

АРЁЗТАД

Цёрыны уавёртё хуыздёр кёнын

АИВАДЫ ДЁСНЫТЁ

Фыдёлты артдзёст хъахъхъёнёг

КЁСУТ НОМЫРЫ:

ААззттыы ддёёррггъъ ннёё,, ффёёллёё ссггууыыххттыыттыы
ддёёррггъъ уу ццааррддёённ ййёё ббёёррёёггггёённёённ..

МАМСЫРАТЫ Дёбе

ДДззыыррддыы   ффааррнн

ЁмбырдФедералон бюджетёй

Ахём социалон ёххуыс
райсын ёмбёлы инвалид-
тён, хёстон цауты вете-
рантён, стёй радиацион
ёмё техногенон фыдбы-
лызты хъыгдард баййафёг

адёмён. Коммуналон
лёггёдты 50 проценты
сын, компенсацийы хуызы
уыдзысты лёвар.
Ёдёппётёй Цёгат

Кавказы регионтён радих
кодтой 7,9 миллиард со-
мы. Зёгъём, Дагестанён
— 609,7 милуан сомы,
Мёхъхъёлён — 257,8
милуан сомы, Кёсёг-Бал-
хъары республикёйён —
424,6 милуан сомы, Хъё-
рёсе-Черкесийён — 416,8
милуаны, Цёцёнён — 3,5
миллиард сомы, Стъара-
полы крайён — 2,3 мил-
лиард сомы.

Нё уацхёссёг

Социалон ёххуыс
Уёрёсейы Хицауад федералон бюджетёй радих кён-

дзён 377,4 милуан сомы Цёгат Ирыстонён социалон ёх-
хуысы хуызы, 2023 азы цёрёнуатон-коммуналон лёг-
гёдтё бафидынён. Ахём уынаффё рахаста нё бёстёйы
Хицауады Сёрдар Михаил МИШУСТИН.

Уый фехъусын кодта
РЦИ-Аланийы финансон
ведомствёйы разамонёг
Исахъты Олег. Афтёмёй
4 азёй 17 азы онг сывёл-
лёттён радих кёндзысты
7 милуан ёмё 127 мин
сомы. Ахём системётё
ма райсдзысты 2 азёй 4
азы онг сабитён, уыдо-
нён лёвёрд ёрцёудзён
266 мин сомы.
Ёппынёдзух сёкёрни-

зимё сывёллётты сёкё-

ры ёмвёзадмё хъёуы
цёст дарын, уёд ёнцон-
дёр уыдзён инсулин
буармё уадзын. Системё-
тё сты тестытимё, сут-
кёйы дёргъы адёймаджы
бон у глюкозёйы ёмвё-
задмё цёст дарын, йе
змёлд ын ёнкъарын, рын-
чынты царды хёрзхъёд-
дзинадыл уый фёбёрёг
уыдзён.

15-ём регион

Ёнёниздзинад

Сёкёрнизёй 
хъёрзёг сывёллёттён

— Ацы ёмбырды рахас-
там вазыгджын уынаффё-
тё. Уыдонёй иу — 2024-
2026 азты лёвар медици-
нон ёххуысы фёдыл пад-
дзахадон зёрдёдарёнты
территориалон програм-
мё сфидар кёныны фарс-
та. Программёйы хёстё
ёххёст кёныны нысантён
2024 азы  ёхцайы фёрёз-
тё 1,5 миллиард сомы
фёфылдёр уыдзысты
ёмё афтёмёй ёхцайы

бёрц суыдзён 14, 8 мил-
лиард сомы. Ацы фёрёз-
ты фёрцы нё республи-
кёйы цёрджытён меди-
цинон лёггёдты ёмвёзад
бёрзонддёр къёпхёнмё
схиздзён. Ёнёниздзина-
ды къабазы нём сёв-
зёрдысты ног фёзилён-
тё дёр. Уёлдай фылдёр
ёргом аздахдзыстём он-
кологон, эндокринологон
ёмё зёрдёйы-дадзинты
низтём. 

Нё республикёйы цёр-
джытён бар ис лёвар ме-
дицинон лёггёдтё исы-
нён, ёмё нё хёс у уыцы
лёггёдты хёрзхъёддзи-
над бёрзонддёр кёны-
ныл архайын. Уый тыххёй
та арёзт ёмё бындурон

цалцёг ёмё хъёугё ма-
дзёлттёй ифтонггонд
цёуынц медицинон къаба-
зы социалон объекттё.
Уымёй уёлдай, ёмбырды
сфидар кодтам 2030  азы
онг фёндёгты инфра-
структурёйы рёзты фё-
дыл программё. Фарс-
тайы нывыладмё уыдзён
ёппётвёрсыг цёстдард.
Фидёны 2024 азы ацы
программёйы нысантён

дихгонд ёрцёудзён 6
миллиард сомы. 
Зёгъын ма мё фёнды,

ёмё фёстаг азты нё рес-
публикё кёй архайы хёх-
хон фёзуётты инфра-
структурёйы рёзтыл.
Фёндёгты куыстытё кё-
ронмё фёуыдзысты ку-
рорт "Мамысон"-ы. Дард-
дёр  архайдзыстём,  Ды-
гургом ёмё Алагиры ра-
йон кёрёдзиимё  цы
фёндаг бабётдзён, уый
арёзтадыл. Федералон
автофёндаг Цыкола-Мё-
цутё-Комы-Арт арёзт
фёцис. Иннё куыстыты
хай  та уыдзён  тъунелы
рацарёзт 2024 азы. Аф-
тёмёй, нё республикёйы
ёппёт кёмттё дёр баиу
кёндзыстём хёрзхъёд
фёндёгтёй, ёмё уый
ахъаз фёуыдзён туризмы
рёзтён.
Уымёй уёлдай, дард-

дёр ахёццё кёндзыстём
Беслёны фёндёгтё ба-
нывыл кёныны куыст ёмё
Ногиры хиды рацарёзт.
Нё республикё ёнтыст-
джынёй ёххёст кёны кё-
лёддзаг хёдзёрттёй
граждёнты ног фатертём
раивыны программё. Ра-
гагъоммё сёххёст код-
там ацы хёс.  43 бирёуё-
ладзыгон хёдзёрттём ра-
ивдзыстём 1200 адёй-
маджы, — загъта Дзанайты
Барис.
Ёмбырды архайджытё

ма ёркастысты республи-
кёйы ёхсёнадон цардимё
баст иннё фарстатём дёр.

САУТЁТЫ Тамилё

Афёдзы бёрёггёнёнтё 
ёмё фидёны нысантё

Уыдис РЦИ-Аланийы Хицауады ёмбырд. Амыдта йё
ДЗАНАЙТЫ Барис. Хицауады уёнгтё ёркастысты, иу-
ёй-иу закъоны проекттём ивддзинёдтё бахёссыны фё-
дыл, ныхас кодтой ивгъуыд азы бёрёггёнёнтыл ёмё фи-
дёны нысантыл.  Сёйрагдёр уыдис РЦИ-Аланийы Хи-
цауады Сёрдар Дзанайты Барисы раныхас. Нё республи-
кёйы социалон-экономикон фарстатыл дзургёйё, уый
бацамыдта ёппёты  ахсджиагдёр хъуыддёгтё.

2024 азы фыц-
цаг ёмбисён га-
зеттё ёмё жур-
налтё рафыссы-
ны сёйраг кампа-
ни райдыдта ацы
азы 1 сентябры,
Уёрёсейы посты
бастдзинады ре-
гионалон управле-
ни газет рафыссы-
ны ёмгъуыд
адарддёр кодта
2024 азы 13 январ-
мё. Иннё хёттытау ныр
дёр та "Рёстдзинад"-ы иу-
зёрдион кёсджытё ра-
фысдзысты сё уарзон га-
зет.
Фёлё цард "зынаргъдёр" куыд

кёны, афтё рёстёгёй-рёстёгмё
бафты газеттё ёмё журналтё ра-
фыссыны аргъыл. Афтё, хъыгагён,
уыдзён ныр дёр. 2024 азы фыццаг
ёмбисён газет "Рёстдзинад" ра-
фыссыны аргъ у 1 319 сомы ёмё 10
капеччы, адёмы льготон къордтём
чи хауы, уыдонён та газет рафыссён

ис асламдёрёй,
ома,   1 077 сомы
ёмё 30 капек-
кёй. 
Нё зынаргъ га-

з е т к ё с д ж ы тё ,
Ирыстоны истори,
ирон адёмы ёгъ-
дёуттё, ирон ёв-
заг, ирон фысджы-
ты, нывгёнджыты
уацмыстё зонын уё
кёд фёнды ёмё,
нё рёзгё фёси-
вёд сё мадёлон

ёвзаг уарзой ёмё йё ахуыр
кёной, уымё кёд бёллут,
уёд, уё хорзёхёй, рафыссут

газет "Рёстдзинад". Ёмё ёхсёз
мёйы дёргъы алы хёдзармё дёр
хёсдзён ног хабёрттё, зонгё уё
кёндзён, Ирыстоны ёмё Уёрё-
сейы царды цы ивддзинёдтё цёуы,
уыдонимё, дзурдзён уын нё ив-
гъуыды, нё абон ёмё нё сомбоны
тыххёй.
АЛЫ ИРОН ХЁДЗАРЁН ДЁР —

ГАЗЕТ "РЁСТДЗИНАД"!

Газетфыссынад

"Рёстдзинад" — 2024 азы
фыццаг ёмбисён 

Куыд загътой, афтёмёй проект царды куы бантыса,
уёд фёзындзён 70 куысты ног бынаты. Проекты
экономикон бакастмё гёсгё хъалонты фиддонтё 5
азмё суыдзысты 164 милуан сомы.
Куыстуат цы бёрёггёнёнтё ёрхаста, уыдон

нымайгёйё, бёрёг дары, проект размёдзыд кёй у,
уый. Бахъёудзён раззагдёр проекты  статус райсын,
уёд сё бон бауыдзён ёрдзон фёрёзтё кусыны
лицензийы хицау суёвын.

МЁХЪИТЫ Фатимё

Нысантё

РРааззззааггддёёрр ппррооеекктт
Ёрёджы республикёйы разамынд ёркастысты ёмё

сфидар кодтой "Ёрыдон-Гранит"-ы куыстуат раззагдёр
инвестицион проектты хыгъдмё бахёссыны фёндон.

Дзёуджыхъёуы Калинины уынджы Юрий Гага-
рины номыл цы сквер ис, уый суыдзён, иудадзыг
дзыллон мадзёлттё кём араздзысты, ахём бы-
нат.
Горёты бынёттон администрацийы раза-

монёджы фыццаг хёдивёг Ортабайты Виктор
куыд загъта, афтёмёй сквер уыдзён, адём сё
хъуыдытё кём дзурдзысты, митингтё ёмё де-
монстрацитё кём араздзысты, ахём бынат.

РУБАЙТЫ Нелли  

Уынаффё

Ног фадат  — Юрий Гагарины
номыл скверы 

Цалцёг

Ам кёсдзысты, куыд сы-
вёллётты, афтё ас адё-
мы, иу ивёг фёлтёрмё
100 адёймаджы ёнёниз-
дзинады уавёрмё,  ёдёп-
пётёй  та хъёуы цёрджы-
ты нымёц у 12 мины. Кус-
дзысты дзы терапевт, пе-
диатр ёмё  дёндёгты
дохтыртё, къуыри сём иу

хатт районы  поликлини-
кёйё цёудзён эндокрино-
лог, байгом дзы уыдзён
льготётём гёсгё хостё
дёттён пункт.

"Балхёдтам ног ифтонг-
гёрзтё, медицинон уагдон
ма, чи хъёуы, ахём ног
технологон аппараттёй
дёр  сифтонг кёндзыс-
тём. Амбулаторийы бай-

гоммё тынг ёнхъёлмё
кёсынц, куыд Ногиры цёр-
джытё, афтё медицинон
кусджытё дёр. Ног ём-
бёлгё уавёрты  нырыккон
аппаратурёимё медици-
нон ёххуысы ёмвёзад
уыдзён дзёвгар бёрзонд-
дёр", — фёбёрёг кодта
регионы Сёргълёууёг.

Сергей Меняйло куыд
зёгъы, афтёмёй объект
сцалцёг кёнын къухы баф-
тыд  национ проект "Ёнё-
низдзинад"ы федералон
проект "РФ-йы ёнёниз-
дзинад хъахъхъёнынады
райдиан цёджы раца-
рёзт"-ы ёххуысёй.

ГАПБАТЫ Алетё

Ногиры амбулатори 
бындуронёй рацарёзтой 

Мёскуыйы ацыд Кадетты Хёрз-
аудён Дунеон Кремлаг бал. 
Цёгат Ирыстонёй дзы архайдтой

гимназ "Диалог"-ы ёмё Алагиры
2-ём скъолайы ахуырдзаутё, Уёрё-
сейы Слестгёнён комитеты кадетты
кълёсты ахуырдзаутё сёхи хорзёй
равдыстой балы рёстёг. Бёрёгбо-
ны фёстё та уыдысты Уёрёсейы
Гёрзифтонг тыхты Центрон музейы,

Ёфсёддон уёлёдарёсы музейы
ёмё дунеон равдыст-форум "Уёрё-
се"-йы. 2023 азы балмё хуынд ёр-
цыдысты Советон Цёдисы ёмё
Уёрёсейы Хъайтартё, бёрёгбон та
йёхёдёг арёзт ёрцыд сёрмагонд
ёфсёддон операцийён ёххуысы
тыххёй.

ДАТИТЫ Ольгё

Ног азы агъоммё

Кадеттё — 
Кремлы балы

Алагиры 2-ём астёуккаг скъолайы 
Уёрёсейы Слестгёнён комитеты кадетон 

къласы  ахуырдзаутё

Республикё федералон центрёй райсдзён 1-аг
къёпхёны сёкёрнизёй хъёрзёг сывёллётты глю-
козёмё ёппынёдзух цёст дарыны системётё бал-
хёнынён фёрёзтё.

Цёгат Ирыстоны Сёргълёууёг Сергей МЕНЯЙЛО
йё телеграм-каналы куыд фехъусын кодта, афтёмёй
Ногиры амбулаторийы бындурон рацарёзты куыстытё
кёронмё фёхёццё кёнынц, афёдзы кёронмё фё-
уыдзысты.

Финанстё

Арёзтад 

Ёппётфадатджын тематикон парк "Алани
парк"-ы ёмё афёлгёсты цалхы арёзтён цы
хъёуы, уыдон ёлхёд ёрцыдысты. Уый тых-
хёй нё республикёйы Сёргълёууёг Сергей
МЕНЯЙЛО хъусын кёны йё телеграм-кана-
лы. 

Ныртёккё спе-
циалисттё объект-
тё цёттё кёнынц
“Ростехнадзор"-ы
хыгъды сёвёрын-
мё. Фёстёдёр ат-
тракционтёй адём
пайда кёндзысты.

"Алани парк" у
ёппёты стырдёр
инвестицион проект.
Фё л л а д у а д з ё н
ёмё хиирхёфсён
парк кусдзён
афёдзы алы афон
дёр. Алы кары адё-

мён дзы уыдзён аккаг уавёртё къахдзоныгътё, сноу-
бордыл, дзоныгътыл, алыхуызон аттракционтыл хъёл-
дзёгёй рёстёг ёрвитынён.
Инвесторы фёндонмё гёсгё дзы уыдзён ресторан-

тё, кафе, уазёгуат, тезгъогёнён бынёттё.

ЦЁГЁРАТЫ Жаннё

Уёрёсейы бындурон исбоны агентад "Мир
квартир"-ы иртасджытё куыд бахыгътой, аф-
тёмёй ацы азы райдайёнёй нырмё нё
бёстёйы ног арёзт хёдзёртты квадратон ме-
тры аргъ схёццё рёстёмбис нымадёй 126 мин
соммё (ома, 15 проценты йыл бафтыд), раздё-
ры арёзт цёрёнуётты квадратон метры аргъ
та схызт 109 мин соммё (бафтыд ыл 14
проценты).

Афёдзы райдайёнёй нырмё ногарёзт хёдзёрттё
ёппётёй фылдёр фёзынаргъ сты Мурманскы (+35%),
Челябинскы (+39%), Дёллаг Тагилы (+43%), Магнито-
горск (+46%) ёмё Махачкалайы (+107%), раздёры
арёзт хёдзёртты аргъ та иннётёй фылдёр сырёзыд
Челябинскы (+43%), Магнитогорскы (+40%), Дёллаг
Тагилы (+34%), Новокузнецк (+32%) ёмё Дзёуджы-
хъёуы (+30%).

— Сёрды кёрон ёмё фёззёджы бындурон ставкё
рёзын, ипотекёйы ставкё та уёлёмё цёуын куы рай-
дыдтой, уёд цёрёнуёттё зынаргъ кёнын райдыдтой.

Адём ногарёзт ёмё раздёры арёзт хёдзёртты фа-
тертё ёлхёнын райдыдтой. Банктё раздёры ёууёл-
тыл ипотекёйыл цалынмё разы уыдысты, уёдмё ёр-
гътё рёзын райдыдтой. Декабры адём цёрёнуёттё
раздёрау арёх нал ёлхёнынц, — загъта "Мир квар-
тир"-ы генералон директор Павел Луценко.
Иннё горёттимё абаргёйё, цалдёр горёты

хёдзёртты ёргътыл фылдёр цёмён бафтыд, зёгъгё,
ахём фарстён дзуапп дётгёйё, хицауы бынатахсёг
адёймаг загъта:

— Хъахъхъёнынадон промышленнон куыстуёттё рё-
зын кём райдыдтой, ахём горётты цёрёг адёмы
мыздыл бафтыд ёмё афтёмёй фатерты ёргътё дёр
уёлёмё цёуын райдыдтой. Уымёй уёлдай, иннё
уёрёсейаг горёттимё абаргёйё, ацы горётты бын-
дурон исбон уыд ёгёр аслам.

(“15 регион”)

Г
азет "Рёстдзинад"-ы 231 номыры, цыппурсы
мёйы 14 боны фыццёгём фарсыл куы ба-
кастён ахсджиаг ёрмёг "Къостайы орден —

"Рёстдзинад"-ён, зёгъгё, уёд зёрдиагёй бацин
кодтон. Тынг фёбузныг дён ахём хорз хъуыддаг
аразджытёй. Ёхсызгон мын у, Цёгат Ирыстоны ав-
тономийы бындурёвёрёг, нё ирондзинадыл аудёг
газет та радон хатт хорзёхджын кёй ‘рцыд, редак-
цийы кусджыты удуёлдай архайдён ёмбёлгё ар-
гъгёнджытё фылдёрёй-фылдёр кёй кёнынц, уый.
Зёрдиагёй ёмё лёмбынёг бакастён цыппурсы
мёйы 13 боны газеты редакцийы ёрвыстёг: "Рёст-
дзинад" — кёсджытём". Нё республикёйы цёрёг
лёгау-лёгтё бирё фарны хъуыддёгтё кёй кёнынц,
уый дёр мын у ёхсызгон.  Зёгъын сын бузныг,  нё
иунёг ирон газеты фарсмё кёй ёрбалёууынц ёмё
йын цёстуарзон ёххуыс кёй  бакёнынц, уый тых-
хёй. Хуыцау сын арфёгёнёг уёд! Амалхъомдёр
ёмё ёххуысхъомдёр уёнт кёддёриддёр!
Кёй зёгъын ёй хъёуы, ахём ёххуысхъом алчи

нёу, фёлё  алы ирон адёймаг дёр хъуамё йё хё-
сыл нымайа ирон фарн тауёг газет "Рёстдзинад"
рафыссын ёмё йё ёрвылбон кёсын. О, цыбыркъух
адёймёгтё дёр ис нё алыварс, фёлё газеты фаг
ёхца алкёмё дёр разындзён. Ирондзинадыл иу-
зёрдион чи у, йё мадёлон ёвзаг зынаргъ кёмён у,
уый цыфёнды уавёрты дёр газеты фаг ёхца уый-
бёрц рёстёгмё ёрёмбырд кёнид. Фёлё, хъыга-
гён, бирётё не ‘мбарынц, газет "Рёстдзинад" куыд
ахадгё у, ёнёмёнг куыд хъёугё у алы ирон хёдза-
ры дёр, уый. Уёлдай иузёрдион хъуамё уой саби-
тё чи хъомыл кёны, уыцы ныййарджытё. Уымён
ёмё ёнё мадёлон ёвзагёй нёдёр цард ис, нё-
дёр фидён. Ирон адёймагён   газет "Рёстдзинад"
йё цард райдзастдёр кёны, ёвзёрын ём кёны сё-

рыстырдзинады ёнкъарёнтё.  Уымён ёмё йё
фёрстыл нё рёсугъд мадёлон ёвзагыл мыхуыргонд
цёуынц нё бёллицтё, нё цард ёвдисёг ёцёг
хъуыддёгтё. Газет "Рёстдзинад"  у ирон дзырды
фарн хёссёг, у  зондамонёг, рухс фидёнмё фён-
дагамонёг. Ахём хёзнайё йёхи чи иппёрд кёны,
уый тынг рёдийы. Мадёлон ёвзаджы зёлланггёнгё
уаз мыртё ёрвылбон ма хъус, дё удрёбын сын арф
бынат ма скён ёмё  сё рёзгё фёлтёртён ма уар-
зын кён, уый куыд раст у?

Куыд раст у ёмё нё иунёг ирон газеткёсджыты
нымёц ёппынкъаддёр 5-6 мин адёймагмё дёр ма
хёццё кёнёд?! Уый куыд сёрмё хёсгё у, йёхи
ирон чи хоны, уымён?  Раст у, газетён ёнё адё-
мёй цёрён нёй, фёлё адём дёр ёнё газетёй
сёхицён цард хъуамё ма саккаг кёной.  Алчидёр
нё хъуамё аргъгёнёг уа нё ирондзинад хъахъхъё-
нёг газет "Рёстдзинад"-ён ёмё архайё ууыл, цё-
мёй йё тираж фылдёрёй-фылдёр кёна.
Зынаргъ республикёйы цёрджытё, Ног аз уын ног

хёрзтё ёрхёссёд! Амонд ёмё уё фёрныгадёй
хайджын кёнёд! Ног 2024 азы уё алкёй хёдзармё
дёр газет "Рёстдзинад"  фарны хабёрттё куыд
хёсса, ахём арфё нын ракёнёнт Иры зёдтё!

ФЁРНИАТЫ Рая, 
Уёллаг Фыййагдоны цёрёг

Змейкёйы станицёйы кёронмё ахёццё дондёт-
тён хётёлты рацарёзт.

Республикёйы Цёрёнуатон-коммуналон хёдзарады
министрад куыд хъусын кёны, афтёмёй Змейкёйы ауагъ-
той, 110, 200 ёмё 280 диаметртё кёмён ис, ахём хё-
тёлтё, сё дёргъ — 42 километры.

Ёвёрд ёрцыдысты 165 цъайы ёмё 128 зынгхуыссын-
гёнён гидранты, хётёлтё дезинфекци скодтой. Ныртёк-
кё ма куыст цёуы фёндёгты нывыл уавёрыл.

"Зёронд инфраструктурё ивд ёрцыд нырыкконёй. Уый
фадат дётдзён ноджы хуыздёр куыстён, стёй уёд зынг-
хуыссынгёнён гидрантты фёрцы районы зынгсирвёзты-
тё не 'руадзын уыдзён ёнцондёр, семё архайд та —
тагъддёр”, — фёнысан кодтой ведомствёйы.
Проектыл бакуыста кампани "Еврострой".

Нё уацхёссёг

Республикёйы операти-
вон уавёрыл дзургёйё,
РЦИ-Аланийы Хицауады
Сёрдары хёдивёг То-
майты Ирбег загъта, бо-
ныхъёд Гуырдзыйы кёй
февзёр ис, уымё гёсгё
Арвыкомы фёндаг ёхгёд
кёй у уёзласён хёдтул-
гётён. Цёгат Ирыстоны,
йё ныхёстём гёсгё,
1100 автотранспортон  иу-
ёджы бёрц ёнхъёлмё
кёсы фёндаджы байгом-
мё, уыдонёй 744 уёзла-
сёны лёууынц рёстёг-
мёйы лёууёнбынётты.
Хёдтулгёскъёрджытён
хъёугё ёххуыс лёвёрд
цёуы.   
Дзанайты Барис пад-

дзахадон хицауады ёх-
хёстгёнёг оргёнты,
дзуапп кёуыл дёттынц,
уыцы куыстуётты ёмё
цардыуаджы скондты ра-
замонджытён бахёс код-
та бёрёгбётты рёстё-
джы куысты пълантё сара-
зын.  

—  Ногбоны бёрёгбёт-
тё ёрбаввахс сты. Курын
уе 'ппётёй дёр, сфидар
кёнут куысты рады фётк
телефонты номыртимё.
Республикёйы ёмё бё-
рёг муниципалон скондты
цёрджытё, ёнёбыхсгё
уавёр куы сёвзёра, уёд

кёдём бадзурын хъёу-
дзён, уый хъуамё зоной,
— бахахх кодта Хицауады
Сёрдар.
Цёгат Ирыстоны фёл-

хасадмё цёстдарёг
управленийы разамонёг
Тыбылты Алан фёбёл-
вырд кодта, улёфёнты
низ ёмё гриппёй рын-
чынты нымёц эпидемион
ёмвёзадыл кёй ис. Ив-
гъуыд къуыриимё абар-
гёйё, рынчынты нымёц
чысыл фёфылдёр. COVID-
19-имё уавёр дёр ныл-
лёг ёмвёзадыл лёууы.
Республикёйы сёйраг са-
нитарон дохтыры ныхёс-
тём гёсгё, грипп ёмё
COVID-19-ёмы тыххёй ир-
тасён куыстытё хъёуы
фёфылдёр кёнын. Рес-
публикёйы фёлхасадмё
цёстдарёг оргён фё-
дзёхсы ахуырадон уаг-
дётты профилактикон де-
зинфекцион мадзёлттё
аразын. Скъоладзауты   20
проценты, кёй фёрынчын
сты, уый аххосёй скъола-
мё куы не 'рбацёуой, уёд
куыст хъуамё урёд ёр-
цёуа. Медицинон уагдёт-
ты  маскётё дарыны
фётк адарддёр кёнын
хъёуы. 
Дзанайты Барис рес-

публикёйы Экономикон

рёзты министрадён ба-
хёс кодта, социалон
ахадындзинад кёмён ис,
уыцы товарты ёргъты
рёзтмё иудадзыг цёст
дарын.

— Бёрёгбётты агъом-
мё ёргътё хъуамё ма

рёзой, ёнёмёнгхъёугё
товарты кадаварён
ёруадзён нёй, — фида-
рёй загъта Хицауады
Сёрдар. 
Экономикёйы ми-

нистры фыццаг хёдивёг
Олег Быкадоров фехъу-
сын кодта, раздёр Ми-
нистрадимё сёйраг хёл-
цы иуёй-иу продукттыл
уёлёмхасён аргъ не 'вё-
рыны тыххёй бадзырдтё
чи бафыста, регионы уыцы
базарадон хызёгты ве-
домствёйы кусджытё
ёргътём ёрвылбон кёй
кёсынц. Нырмё дзы
бадзырд фехалыны цаутё
нёма уыд.
Республикёйы Фёллой

ёмё социалон рёзты ми-
нистрадён фёдзёхст ёр-
цыд граждёнты ёппёт
къордтён афойнадыл
мызд бафидыны хъуыддаг-
мё хъус дарын.
Мёздёджы районы

разамынды размё лёууы
хёс — афёдзы кёронмё
ёнёхицау куыйтён аздон
саразын. Мёздёджы ра-
йоны администрацийы
сёргълёууёг Адырхаты
Руслан куыд фёбёлвырд
кодта, афтёмёй ёппёт
хъёугё ёрмёджытё дёр
бынаты сты, хёстёгдёр
рёстёг специалисттё

бавналдзысты бёстыхай
цёттё конструкцитёй
аразынмё.  
Дзёуджыхъёуы адми-

нистрацийы разамонёг
Милдзыхты  Вячеслав
фехъусын кодта, цёгат-
ирыстойнаг сёйраг горё-

ты мастер-пъланы
кёройнаг вариант кёй
сцёттё уыдзён 2024 азы
райдайёны.
Дзанайты Барис ма бай-

хъуыста йё хёдивджыты
докладтём, национ
проекттё ёмё пад-
дзахадон программётё
куыд ёххёстгонд цёуынц,
уый тыххёй.
Ёмбырды архайджы-

тём сидгёйё, Хицауады
Сёрдар бахахх кодта, ёп-
пёт мадзёлттён уагъд
фёрёзтё дёр хъуамё
хардзгонд кёй ёрцёуой,
куыстытё та — бёрёггонд
ёмгъуыдтём ёмё
хёрзхъёдёй.

— Азы кёронмё бирё
рёстёг нал баззад. Уё
цёст фёдарут УФ-йы
Президент ёмё Цёгат
Ирыстоны Сёргълёууё-
джы фёдзёхстытём.
Сергей Меняйло нын   нё
размё цы хёстё сё-
вёрдта — афёдзы кёрон-
мё национ проекттё, пад-
дзахадон программётё
ёмё иннё вазыгджын
фарстатё кёронмё
нывыл ахёццё кёнын, уы-
дон уё зёрдыл дарут, —
загъта Дзанайты Барис.

ГАПБАТЫ Алетё 

Уым ёркастёуыд Цёгат Ирыстоны
цёрёнуёттё аразыны, стёй адёмы
хицён къордтён цёрёнуётты серти-
фикаттё ёмё субсидитё дёттыны
фарстайы рагагъоммёйы бёрёггё-
нёнтём. Ёмбырд йё  разныхасёй
байгом кодта ёмё уыцы бёрёггё-
нёнты фёдыл раныхас кодта арёзтад
ёмё архитектурёйы министры хёди-
вёг Бёззаты Дмитри.
Куыд загъта, афтёмёй, "Цёрён-

уёттё ёмё горётаг алфамбылай",
зёгъгё, ацы национ проект ёххёст
кёнгёйё, 2022 азы нё республикёйы
арёзт ёрцыд цёрёнуётты 341  776
квадратон метры, уыдонёй 209  906
квадратон метры сты хицён хёдзёрт-
тё, 131  870 квадратон метры та — би-
рёфатерон хёдзёрттё.  

“Уёрёсестат”-ы бёрёггёнёнтём
гёсгё, ацы азы январь-октябрмё та
арёзт ёрцыд 415  206 квадратон
метры, уыдонёй 181  251 квадратон
метры — хицён хёдзёрттё, 233  955
квадратон метры та — бирёфатерон
хёдзёрттё. 

— "Цёрёнуёттё ёмё горётаг ал-
фамбылай"-йы национ проекты амынд
бёрёггёнён къухы цёмёй бафта,
уый тыххёй ацы аз хъуамё саразём
450,0 мин квадратон метры, уыдонёй
180,0 мин квадратон метры — хицён
хёдзёрттё, — загъта Бёззаты
Дмитри ёмё дарддёр ёрныхас код-
та, РЦИ-Аланийы Арёзтад ёмё архи-
тектурёйы министрады цёрёнуётты
программётё куыд ёххёстгонд цё-
уынц, уый фёдыл. 
Афтё, сё цёрыны уавёртё

фёхуыздёр кёныны тыххёй пад-
дзахадон лёггёдтё арёзт ёрцыд: 
Фыдыбёстёйы Стыр хёсты вете-

рантён ёмё, Фыдыбёстёйы Стыр
хёсты чи фёмард кёнё уый фёстё
чи амард, уыцы ветеранты бинонты
уёнгтён — ацы аз сын лёвёрд ёр-
цыд ёртё паддзахадон цёрёнуатон
сертификаты; 2023 азы 10 октябрмё
ма ацы къордмё хауёг адёймёгты
номхыгъды ис ёртё адёймаджы; уы-
донёй дыууёйён сё фарста алыг кё-
ныны тыххёй каст ёрцёудзён Ведом-

ствёты 'хсён къамисы ёмбырды, ёр-
тыккаг адёймаг та хыгъдёй ист ёр-
цёудзён, йё цёрыны уавёртё
фёхуыздёргёнинаг кёй нал сты, уы-
мё гёсгё;
инвалидтён ёмё, инвалид-сывёл-

лон кёмён ис, афтёмёй 2005 азы 1
январёй раздёр хыгъды чи ныллёу-
уыд, ахём бинонтён — лёвёрд сын
ёрцыд 12 паддзахадон цёрёнуатон
сертификаты; ацы нысанён 2022-2023
азтён цы фёрёзтё уыд, уыдон ёнё-
хъёнёй дёр хардзгонд ёрцыдысты;

2023 азы 1 октябрмё ма номхыгъды
ис амынд къордмё хауёг 17 адёй-
маджы; 

2005 азы 1 январёй раздёр хыгъды
чи ныллёууыд, хёстон цауты уыцы ве-
терантён — ацы азы 1 октябрмё хыгъ-
ды ис, сё цёрыны уавёртё фёхуыз-
дёргёнинаг кёмён сты, дыууё ахём
адёймаджы; иу квадратон метры аргъ
кёй фёзынаргъдёр, уый аххосёй,
ацы фарста алыг кёнынён цы фё-
рёзтё дихгонд ёрцыд, уыдон иу
адёймагён йё цёрыны уавёртё
фёхуыздёр кёныны фаг дёр нал сты;
уымё гёсгё республикёйы Арёзтад
ёмё архитектурёйы министрад ём-
бёлгё гёххётт арвыста Уёрёсейы
Федерацийы Арёзтады министрадмё; 
ёнёбары сё цёрён бынёттё

ныууагътой, зёгъгё, ахём адёймёг-
тыл кёй банымадтой, уыдон сты 20
бинонтё, 15-ён дзы ныридёгён лё-
вёрд ёрцыд 20 паддзахадон цёрён-

уатон сертификаты, иннё фондз би-
нонтён та сё ратдзысты хёстёгдёр
рёстёг, уый фёдыл ацы азы 11 октя-
бры республикёйы Хицауады цур ку-
сёг къорд рахаста уынаффё; 
адёмён тёссаг кёмёй у, тарнизы

ахём хуызёй рынчынтён — номхыгъ-
ды уыд дыууё ахём адёймаджы,
ёмё сё дыууёйён дёр лёвёрд ёр-
цыд сертификаттё; 
ёрыгон бинонтёй 93-йён лёвёрд

ёрцыд сертфикаттё, ныртёккё ном-
хыгъды ис, сё цёрыны уавёртё
фёхуыздёргёнинаг кёмён сты, 1310
ахём ёрыгон бинонтё; 
паддзахадон цёрёнуатон авд сер-

тификаты лёвёрд ёрцыд, Чернобылы
атомон станцёйы бёллёхы аххосёй
радиацион хъыгдард чи баййёфта,
ахём хыгъды лёууёг адёймёгтён; 
Кёройнаг Сыбырёй рацёугё иу

бинонтён лёвёрд ёрцыд паддза-
хадон цёрёнуатон сертификат, чи нё
фаг кодта, хъёугё ахём гёххёттытё
куыддёр бацёттё кодтой, афтё; 
ёрыгон специалисттёй 21-ён лё-

вёрд ёрцыд сертификаттё; ныртёк-
кё ма номхыгъды ис, сё цёрыны уа-
вёртё фёхуыздёргёнинаг кёмён
сты, 268 ахём бинонтё; 
Херсон ёмё Херсоны облёсты сё

цёрён бынёттё чи ныууагъта ёмё
ёвёстиатёй Республикё Цёгат
Ирыстон-Аланимё цы адём ёрба-
лыгъд, уыдонёй 34 бинонтён лёвёрд
ёрцыд 153,2 милуан сомы аргъ серти-
фикаттё; уыцы сертификаттёй 29-ён
ёхца — 102,3 милуан сомы — фыст
ёрцыд, дыууё сертификатён ма ёхца
бафидыны тыххёй куырдиат ёрвыст
ёрцыд Фёзуётты райрёзты фондмё,
дыууё адёймаджы та сё сертификат-
тёй спайда кодтой Краснодары ёмё
Стъараполы крайты фёзуётты. 
Ёмбырды архайджытё ма бай-

хъуыстой, республикёйы Арёзтад
ёмё архитектурёйы министрады цё-
рёнуётты программётё ёххёст кё-
ныны ёмё сё царды уадзыны хайады
сёйраг уынаффёгёнёг Гуыбаты
Кристинёйы докладмё ёмё фё-
нысан кодтой хицён къордтём хауёг
адёмён сё цёрыны уавёртё хуыз-
дёр кёныны тыххёй пълантё 2024
азмё. 

ДЕДЕГКАТЫ Зёлинё

Ёхсызгон
мын у

Нысантё — адёмён сё цёрыны
уавёртё хуыздёр кёнын

Нё республикёйы Арёзтад
ёмё архитектурёйы министрады
цур ёхсёнадон советён уыд
ёмбырд.

Аппаратон ёмбырд

Ёппёт куыстытё — бёрзонд 
хёрзхъёддзинадимё 

бёрёггонд ёмгъуыдтём! 
РЦИ-Аланийы  Хицауады Сёрдар ДЗАНАЙТЫ

Барис сарёзта ёрвылкъуырион аппаратон ёмбырд.
Хицауады ёххёстгёнёг оргёнтё ёмё районты ра-
замонджытё ёрдзырдтой, къуыримё цы бакуыстой
ёмё дарддёр цы архайынмё хъавынц, уый тых-
хёй.  

Инвестицион проект

Кировы районёй

"Алани парк" 
ёнхъёлмё кёсы

Ног дондёттён 
хётёлтё

Уголовон кодексы 157
статьяйы 1 хайы ("Сывёл-
лётты хъомыл кёнынён
фёрёзтё нё фиды")
амынд фыдракёнд саразы-
нёй кёй аххосджын кё-
нынц, Дзёуджыхъёуы
Промышленнон районы
прокуратурё ахём 46-аз-
дзыд бынёттон нёлгойма-
гыл арёзт уголовон хъуыд-
даджы зылынгёнёг акт
сфидар кодта.

Слестгёнджыты ныхасмё гёсгё, фыдракёнд саразы-
нёй кёй аххосджын кёнынц, уыцы адёймаг, тёрхондоны
уынаффёйы домёнтё халгёйё, ёрвылмёй йе 'нахъом
сывёллоны хъомыл кёнынён алименттё нё фыста ёмё
йём афтёмёй бамбырд 230 мин сомёй фылдёр хёс.
Уголовон хъуыддаг барвыстой тёрхондонмё бёстон ыл

ёрныхас кёнынмё.

Юлия КОЛЛЕГОВА

Барад

Алименттё нё фыста

Фатертё 
фёзынаргъ сты

Кёд ацы рагон зёххыл йё
дзыллёйы раз исчи йё фёрныг
хёс кад ёмё радимё ёххёст
кёны, уёд уый у мё ёрмёджы
сёйраг архайёг. Уый хуызён
ёцёг удгоймёгтё сты ирон куль-
турёйы рёзтыл ёнувыд архай-
джытё. Сё фёрцы нё рох кё-
нём ёмё фидёнмё хёссём,
нё рагфыдёлтёй нын цы ёвё-
джиауы стыр хёзнатё баззад,
уыдон.
Кёддёр иу зондджын лёг аф-

тё загъта: адёймаг йё ёвзон-
джы бонты, фыццаджыдёр, йё
хёдзары цы фехъуса йё ныййар-
джытёй, цы банкъара сё рухс
зонды фарнёй, стёй, йё зёр-
дёйы мысайнагау цы хорзёхтё
бавёра, уымёй аразгё уыдзён
йё цард, йё куыст ёмё кады
уёз адёмы ёхсён. Уыцы хуызы
Дзанайты Ольгёйы цардвёндаг-
мё куы ёркёсём, уёд, хуыз-
джын хъёдабёйау, нывёзт уыд
ёмё абон дёр у ирондзинады
табуйаг фёрдгуытёй, уырыссаг
ёмё европёйаг культурё ёмё
аивады миниуджытё ёмё хёз-
натёй. Уыцы фёндагыл ёй са-
бийё кодтой йё ныййарджытё,
ёмё сё абон дёр иттёг бузныг
ёмё разы у.
Ольгё йё рёстёджы ёнтыст-

джынёй каст фёци Дзёуджы-
хъёуы 27-ём астёуккаг скъола,
фёстёдёр та — нё горёты аи-
вёдты училищё. Музыкё, зарёг,
аивад ёмё культурёимё йё
цардвёндаг ёнгом баст кёй ёр-
цёудзён, уый раджы банкъардта.
Йё курдиаты фёрнджын тыхёф-
тауёг басгуыхт йё ахуыргёнёг,
Цёгат Ирыстоны аивёдты сгуыхт
архайёг, номдзыд хормейстер
Ёчеты Аркади. Афтё куы зё-
гъём, ёмё йын Ольгё йё фарны
хъуыддёгтё, йёхи удварны хъо-
мысы рухсимё кадджынёй хёс-
сы, уёд уый рёдыд нё уыдзён.
Аивёдты училищёйы фёстё

Ольгё ахуыр кёнынмё бацыд
Мёскуыйы, Гнесинты номыл му-
зыкалон-педагогон институтмё
(ныр Уёрёсейы музыкёйы ака-
деми).
Ольгёйы цардвёндагыл, йё

рухстауён архайдыл арёх фё-
хъуыды кёнын, ёмё ёрцёуын
бёлвырд хатдзёгтём. Фыццаг:
Ольгё Аивёдты лицейы хор
"Арион"-имё , зарёггёнджыты
къордтё "Нарон", "Чепена",
"Ёфсати"-йы уёнгтимё ёмё
паддзахадон филармонийы нёл-
гоймёгты зарёггёнджыты къор-
димё уыд бирё уёрёсейаг ёмё
фёсарёйнаг горётты. Бирё уы-
ны, бирё зоны. Йемё иу сахаты
бёрц аныхас кён, ёмё дын дё
размё, нафы куывды фынджы
бёркадау, рахёсдзён Ирыстоны
культурёйы, зарджыты, кадджы-
ты, таурёгъты, ёгъдёутты тых-
хёй бирё цымыдисаг хабёрттё,
нё бёстёйы ёмё Европёйы му-
зыкалон культурёйы, царды фёт-
кы, литературёйы ёвёджиауы

хёзнатё. Уыимё сыл ёфтауы
бонёй-бонмё ног цымыдисаг-
дёр цаутё. Семё зонгё кёны,
куыд астёуккаг кары адёмы, аф-
тё фёсивёды. Йё ныхасы ёп-
пындёр хиппёлойдзинады гакк
нё рахатдзынё. Уёздан ёмё
фырнымдёй, куыд иронау, афтё
уырыссагау кёны йё дзырд.
Ольгё цы кёны, уый — зёр-

дёйё, лёмбынёг ёмё бонзон-
гёйё. Никуы хъуыды кёны, йё
куыстёй дарддёр, йё архайдёй
исты хорзёхтё ссарыныл, хица-
уады цёстмё кадджын ном райсы-
ны фёдыл, бонцухёй цёуыныл. У
уёздан, фырнымд, кад-рад ёмё
ёгъдауыл удёй ёнувыд сылгой-
маг. Ирон кёй у, уый ныхасёй
нё, фёлё бёлвырд фарнтауёг
хъыддёгтёй чи ёвдисы, ахёмёй
йё зонынц йё уарзон Иры дзыл-
лё. Ольгёйён аргъ кёнынц
Дзанайты мыггаг, йе ‘мкусджытё,
йё хёлёрттё. Афтё куы зё-
гъём ёмё дзы Ирыстоны нёр-
тон лёджы кад ис, зёгъгё, уёд
рёдыд нё уыдзён. Кёмфёнды
куы уа, уёддёр йё разёй цёуы
йе 'гъдау. Фарн, рухс зонд, уар-
зондзинад йё дзыллёмё. Кёд
ын бирё бёстётё фенын бан-
тыст, бирё адёмы культурёимё
базонгё, уёддёр ём Ирыстоны
ёмё Уёрёсейы аивад бёрзонд-
дёр ёмё ёнкъарёнджындёр
кёсынц. Ольгё уыцы хатдзёгмё
талф-тулфёй, рёузондимё нё
цёуы, фёлё уёззау ёмё ёр-
вонг зондимё, фактты бындурыл,
йё бон дзурын у кёцыфёнды
адёмы музыкёйыл, нываивад,
ёгъдау ёмё культурёйыл. Уый
хыгъд ын йёхи хёдон кёйдёр
кёрцёй хёстёгдёр у. Зоны цал-
дёр фёсарёйнаг ёвзаджы, чи
зоны, ёмё йын Ирыстоны хуыз-
дёр царды ёмё куысты уавёр-
тё ссарён дёр уаид, фёлё йё
зёрдёйы цавд ирон у, ёмё цы
зёххыл схъомыл, ахуырад цы
Уёрёсейы райста, уый фё-
сарёйнаг бёстёйы кёцы фёнды
горётыл баивыны зонд ём никуы
ёрцыд. Фёлё йё гёнёнтё
ёмё курдиат цас амонынц, уый
бёрц аивады фёрцы фыдёлты
удварны хёрзтыл ёфтауы дзыл-
лёты.
Ам ма иу хабарён ёнё ра-

дзургё нёй. Цёвиттон, нё фи-
лармонийы зарёггёнджыты
къорд архайдта ёппётуёрёсеон
фестивалы. Жюрийы сёрдар та
дзы уыд М.Е. Пятницкийы номыл
академион зарёггёнджыты къор-
ды аивадон разамонёг, УФ-йы
адёмон артисткё, профессор
Александрё Пермякова. Нё за-
рёггёнджыты архайдён бёр-
зонд аргъ кёй скодтой фестива-
лы ёппёт уазджытё ёмё жю-
рийы уёнгтё, уый бёрёг уыд,
Ирыстонмё сёйраг хёрзиуёг —
Гран-при кёй ёрластой, уымёй.
Кёронбёттён изёры нё зарёг-
гёнджытё ноджы дёр ма иу хатт
сё курдиат куы равдыстой фести-

валы, уёд Александрё Пермяко-
ва, Ольгёйён йё сёрёй ныллёг
акуывта ёмё загъта: "Спасибо
Вам за настоящее искусство, за
талант артистов хора, за само-
отверженный труд на ниве культу-
ры и искусства Осетии!"
Зонём ёй, Ольгё ирон фы-

дёлтыккон зарёджы аивадыл
ахуыр кёны алы кары адёмы. Сё
алкёмё дёр зоны фёндаг сса-
рын, йё хъёлёсы уагён йё гё-
нёнтё рахатын, сбёлвырд сё

кёнын ёмё йын йё курдиаты
рёзтыл бакусын. Йё къухы баф-
тыд бирё кёстёртён рёсугъд
царды фёндаг аивадмё байгом
кёнын. Уыцы фёсивёд дзёвгар
сты. Зёгъдзыстём дзы цалдёры
тыххёй. Дзлиаты Дзерассё —
йё рёстёджы ахуыр кодта Аи-
вёдты лицейы, ёнтыстджынёй
каст фёци Бетъырбухы Римский-
Корсаковы номыл паддзахадон
консерватори ёмё аспирантурё,
ёнтыстджынёй бахъахъхъёдта
аивадиртасёг наукёты канди-
даты диссертаци. Кусы Абайты
Васойы номыл социалон ёмё
гуманитарон иртасёнты институ-
ты. Ныффыста цымыдисаг моно-
графи (уый уыд йё диссертацион
куыст) ирон чындзёхсёвы музы-
калон фольклоры тыххёй. Иу-
дадзыгдёр архайы нё республи-
кёйы зонадон, сфёлдыстадон
форумты, аивадон изёрты. УФ-
йы адёмон артист, номдзыд
фольклорист, дирижер, компози-
тор, фёндырдзёгъдёг Гёздён-
ты Булат разамынд цы адёмон
инструментты национ оркестрён
дётты, уый репертуары ис
Дзерассёйы фыст “Симд”-ы
цагъд. Аивады, культурёйы рёз-
тыл цы ёрмёджытё фёфыссы,
уыдон ёхсызгонёй бакёсён
вёййы газет "Северная Осетия"-
йы, наукон журналты ёмё
ёмбырдгёндты.
Ольгёйы иннё ахуырдзау,

Фёрниаты Нинё йё рёстёджы
ёнтыстджынёй каст фёци Петр
Чайковскийы номыл паддзахадон
консерваторийы композиторты
хайад. Фыссы аив музыкалон
уацмыстё.
Дзанайты Ольгё, куыд дёсны,

фёлтёрдджын музыкант, афтё
иудадзыгдёр фёархайы алы-
хуызон вокалон конкурсты. Арёх
дёр дзы вёййы жюрийы сёрдар
ёмё ам дёр йё бирёвёрсыг
зонындзинёдтёй ёрхёссы стыр
хорздзинад конкурстё саразджы-
тё ёмё архайджытён. Уыцы
хуызы йё курдиаты цёхёр
ахады, номдзыд дирижер, Дунейы
артист Гергиты Валери йё аива-
дон разамонёг ёмё бындур-
ёвёрёг кёмён басгуыхт, уыцы
ёппётдунеон Куадзёны фе-
стивалыл. Ольгё дзы бирё хёт-
тыты архайдта Цёгат Ирыстоны
паддзахадон филармонийы
зарёггёнджыты къордимё. 
Мё уацы кёрон ёрхёсдзынён

зындгонд зарёггёнёг, Цёгат
Ирыстоны адёмон ёмё УФ-йы
сгуыхт артист Суанты Федыры
хъуыдытё. Загъта мын сё, сёр-
магондёй дзы 2006 азы газет
"Рёстдзинад"-ён цы интервью
райстон, уым: "Цалынмё Ирысто-
ны зёххыл Дзанайты Ольгёйы
хуызён фарнтауёг сылгоймёгтё
уа, уёдмё сёфт нё уыдзён нё
фыдёлты намыс, нё кёстёрты
ёгъдау, нё уёзёджы кад”.

ГАСАНТЫ Валери

Аивады дёснытё

"Зары Хёххон паддзахадон аграрон университеты зарёг-
гёнджыты къорд. Йё разамонёг — Дзанайты Ольгё". Ацы
дзырдтё фыццаг хатт фехъуыстон Цёгат Ирыстоны паддза-
хадон радиойё, скъолайы ма куы ахуыр кодтон, уёд. Абон
Ирыстоны алы аивадуарзёг дёр зоны, фыдёлтыккон аивад
фёлтёртём чи хёссы, уыдонёй иу у, Цёгат Ирыстоны адё-
мон артисткё, нё республикёйы аивёдты сгуыхт архайёг,
паддзахадон филармонийы (Мариинаг театры филиал) нёл-
гоймёгты зарёггёнджыты къорды аивадон разамонёг, хор-
мейстерты ёппётуёрёсеон ёмё дунеон конкурсты лаурет
ДЗАНАЙТЫ Ольгёйы ном.

Фыдёлты артдзёст 
хъахъхъёнёг

Мёздёггёгтём кад-
джын бёрёгбоны фёдыл
арфё кёнынмё ёрцы-
дысты уазджытё Дзёуджы-
хъёу ёмё Хуссар Ирысто-
нёй. Афёдзы дёргъы Нар-
ты кадджытё, ирон ёвзаг,
нё адёмы истори, тау-
рёгътё ёмё кадджытё
ахуыргёнгёйё алыхуызон
конкурсты уёлахиздзаутё
чи ссис, уыдоны сё ахуыр-
гёнджытё ёмё разамон-
джытимё алыхуызон кады
гёххёттытё ёмё зынаргъ
лёвёрттё, ёхцайы преми-
тё радтынмё ёрбахуыдтой
кёронбёттёны гала-кон-
цертмё.
Уёлахиздзаутён арфё

кёнынмё ёрбацыд районы
сёргълёууёг Гутнаты
Геннади.

— 2023 аз республикёйы
Сёргълёууёг Сергей
Меняйлойы амындмё
гёсгё нымад ёрцыд Нар-
ты кадджыты азыл. Респуб-
ликёйы культурон ёхсёна-
дён уый ссис ахсджиаг,
зёрдёмёхъаргё бёрёг-
бон. Афёдзы дёргъы нё
районы арёзт цыдысты
конференцитё, Къостайы
уацмыстё аив кёсыны,
Нарты кадджытимё зонгё
кёныны алыхуызон кон-
курстё.
Мёнён тынг ёхсызгон у,

нё адёмы рагон истори
хъёздыг, диссаджы адё-
мон сфёлдыстады хёзна-
тё кёй хъахъхъёнём ёмё

сё дарддёр нё кёстёр
фёлтёрмё кёй дёттём,
уый. Уёлдай ёхсызгондёр
та у, афёдзы кёронбёт-
тёны концертмё Культу-
рёйы галуаны ёрбацёуё-
ны скъоладзаутё Нарты
кадджыты сюжеттём гёс-
гё диссаджы равдыст кёй
сарёзтой, уый, — загъта,
уёлахиздзаутён арфё
кёнгёйё, районы сёргъ-
лёууёг.
Районы стыр бёрёгбо-

ны архайджытён, ахуыр-
гёнджытё ёмё Культу-
рёйы артдзёсты разамон-
джытён зёрдёбын арфё-
тё ракодта республикёйы
культурёйы министры хё-
дивёг Хъуыссёты Зёли-
нё.
Мёздёджы районы

"Ныхасы" хайад, йё сёр-
дар Гуццаты Фридон, иу-
дадзыгдёр архайы ёппёт
ёхсёнадон мадзёлтты.
Сё аразынён кёны финан-
сон ёххуыс дёр. Ёмё та
ацы хатт дёр йе 'ххуысы
хай бакодта зёрдиагёй.
Уёлдай стырдёр ёргом
здахы фёсивёдимё, рёз-
гё фёлтёримё кусынмё.

— Афёдзёй-афёдзмё
дисы ёфтауы рёзгё фё-
сивёды арёхстдзинад, сё
зёрдиаг архайд куыд рёзы
нё рагон истори, нё фы-
дёлты рёсугъд ёгъдёут-
тё базонынмё. Ёмё уым,
кёй зёгъын ёй хъёуы,
ёнёмёнг, ис сё ахуыр-

гёнджытё, сё разамон-
джытё, Культурёйы арт-
дзёсты иузёрдиаон фёл-
лой. Се 'ппётён дёр
зёгъын стыр бузныг, —
театралон сценёты уёла-
хиздзаутён ёхцайы
премитимё зёрдылдарён
лёвёрттё дётгёйё, —
загъта Фридон.
Культурёйы галуаны ди-

ректор Кёсёг-Балхъары
сгуыхт артист Вячеслав
Хабитов ёмё республи-
кёйы культурёйы сгуыхт
кусёг Гаглойты Индирё,
концерт амонгёйё, иу-ин-
нёйы фёдыл ныхасы бар
лёвёрдтой адёмён ёх-
сызгон хёссёг аив кёс-
джыты, зарёггёнджыты,
кафджыты уёлахиздзау-
тён. Кёронбёттёны, кон-
цертмё цы бирё адём
ёрбамбырд, уыдон стыр
ёхсызгонёй сёмбёл-
дысты, Вячеслав Хабитов
ирон ёвзагыл цы зёрдё-
мёхъаргё зарджытё акод-
та, уыдоныл. Стыр ёхсыз-
гондзинад сын ёрхастой
республикёйы зындгонд
зарёггёнджытё Хады-
хъаты Аллё ёмё Хъуы-
саты Эльвирё.
Бёрёгбоны архайджыты

зёрдётём арф бахъард-
той ёмё дёргъвётин
къухёмдзёгъдёй равдыс-
той се 'нкъарёнтё, Хуссар
Ирыстоны уазджыты ра-
замонёг тележурналист
Бестауты Юлияимё чи
ёрбацыд, уыцы зарёггё-
нёг Дзудцаты Тимур
ёмё аив кёсёг Уаниты
Валериямё.
Мёздёггёгты бёрёг-

боны уазёгуаты уыдысты
ацы рёнхъыты автор, стёй
киноактер ёмё режиссер,
журналист Баскаты
Уырызмёг ёмё Уёрё-
сейы Федерацийы сгуыхт
нывгёнёг Дзукъаты
Николай. Уыдон кёрон-
бёттёны зёрдиаг арфё
ракодтой Нарты кадджыты
бёрёгбон саразджытён,
уёлдай арфёйы ныхёстё
загътой Гуццаты Фридонён
фёсивёд ёмё рёзгё
фёлтёрён йё зёрдиаг
архайд ёмё финансон ёх-
хуысы тыххёй.
Зард ёмё кафтёй,

уёнгрог ёмё зёрдёрух-
сёй ахицён Мёздёджы
районы Нарты кадджыты
кёронбёттён бёрёгбон.

КАСАТЫ Батрадз

Мёздёджы районёй

Цёгат Ирыстоны Нарты кадджыты азы кёронбёттён
кадджын уавёры сбёрёг кодтой Мёздёджы районы дёр.
Культурёйы галуаны бацёуёны районы скъолаты ахуыр-
дзаутё равёрдтой Нарты кадджыты сюжеттём гёсгё, сё-
хи конд нывтё. Уыдон уыдысты, афёдзы дёргъы скъо-
ладзаутёй алыхуызон конкурсты йёхи сёрёндёрёй чи
равдыста, уыдоны арёхстдзинад ёвдисёг.

Нарты фёткъуыйы иу хай

Мадзал у ёрвылазон
ёмё йё сарёзта РЦИ-
Аланийы Национ политикё
ёмё ёддагон бастдзи-
нёдты министрад. Байгом
ёй кодта министр Бёгъи-
аты Алан. Йё раныхасы
конференцийы архайджыты
базонгё кодта "ИСН"-ы ног
разамонёг Уататы Зелими-
мё ёмё йын ныхасы бар
радта. Уататы Зелим раар-
фё кодта се 'ппётён дёр:

— Мёнё Ног азы бё-
рёгбон ёрбацёуы, уый у
бинонты бёрёгбон, мах та
стём иу бинонты хуызён,
ёмё уе 'ппёт дёр цёмё
ёнхъёлмё кёсут, уыдон
уыл дзёбёхёй куыд ёр-
цёуой, Хуыцау ахём арфё
ракёнёд! Кёрёдзимё
дзургёйё, уарзон ныхас
кёнгёйё куыд кусём, уый
мё фёнды!
Уый фёстё бёлвырд-

дёрёй радзырдта, цавёр
хёстё лёууы йё размё,
цавёр лыггёнинаг фарста-
тыл цёуы куыст ныридё-
гён.

— Бирё хабёрттыл нё
бакусын хъёуы, райдайём
ирон ёвзагёй. Сфидар кё-
нын ёй хъёуы ёмбёлгё

хуызы. Мадёлон ёвзагыл
чи дзуры, уымён йё фён-
дёгтё хъуамё уой уёрёх-
дёр уёлдёр ахуырадмё
цёугёйё ёмё куысты
ныллёугёйё. Мё хъуыды
ирон ёвзаджы тыххёй у
ахём — фёнды мё, цё-
мёй рахёссой закъон,
иронау хорз чи дзуры ёмё
фыссы, уымён ахуырмё
цёугёйё ёфтауой уё-
лёмхасён ёртё баллы".

"ИСН"-ы куысты тыххёй
ныхас бацахста фембёлды
фылёр хай.
Диаспорёты минёвёрт-

тё раарфё кодтой Уататы-
Зелимён, Ёппётдунеон
змёлды сёргъы кёй ёр-
лёууыд, уый тыххёй, загъ-
той сё хъуыдытё ёмё
фёндтё.  Хорзыл баны-
мадтой, ирон ёвзаджы
фарстамё ахём ёргом
здёхт кёй цёуы, уый.
Дзампаты Алан Красно-

дарёй ракуырдта, цёмёй
"ИСН" бацёттё кёна, ирон
ёгъдёуттё куыд ёххёст
кёнын хъёуы, уый тыххёй
информацион брошюрё:

— Фёнды нё, не 'гъдау,
нё кадыл иумёйагёй куыд
архайём. Мё зёрдёмё

нё цёуы, ирон ёгъдау ал-
чидёр йёхи хуызён кёй
аразы, уый. Суанг ма хис-
тёртёй дёр алчи хорз нё
зоны ёгъдёуттё.

— Разы дён Зелимы
хъуыдытимё. Йё сывёл-
лёттём цы хёдзары иро-
нау нё дзурынц, уыцы хё-
дзар сёфты фёндагыл
лёууы, — загъта Мёргъи-
ты Анатоли, Сочийы ирон
национ-культурон ёхсёна-
дон организаци "Алани"-йы
сёрдар. — Бузныг дён Зе-
лимёй, ёвзаджы фарста
бёрзонд кёй исы. Хъуамё
кёрёдзийы ёмбарём, иу-
мё аразём нё культурон
цаутё, цёмёй нё иудзи-
над рёза. Алкёддёр Зели-
мы фарсмё ёрбалёудзы-
нён.
Конференцийы рёстёг

ёвдыст ёрцыдысты дыууё
кинонывы Краснодары
крайы ёмё Волгограды
облёсты ирётты ёхсё-
нёдты тыххёй. Куыд ар-
хайынц ирётты 'хсён фи-
дар бастдзинёдтё цёмёй
уа, цавёр фарстатыл
кусынц, ирон ёгъдёуттё
куыд хъахъхъёнынц, уыцы
ёмё иннё ахсджиаг
фарстатыл цыд ныхас кино-
нывты.

МАМИАТЫ Лолитё

Лыггёнинаг фарстатё

"Иры Стыр Ныхас"-ы сёрдар УАТАТЫ Зелим
архайдта конференц-бастдзинады руаджы Уёрё-
сейы ёмё фёсарёнты ирон диаспорётё ёмё ёх-
сёнёдты минёвёрттимё.

Хъуыддаджы ныхас
ёмзёххонтимё

— Кёд цыбыр рёстёг-
мё ёфсадмё 'рбацы-
дыстут, уёддёр ёз ам
нуазын, ард уын хёрын,
никёй бауадздзынён!
Мёнё абон дыууё "чет-
вертыл" фёхёст дён,
ёмё афтё куыд нё ён-
хъёлат, мёхицён сё
бамбёхстон, зёгъгё,
афтё сё уё цуры калын!
Салдатмё фёдзырдта,

уый арахъхъ рахаста
ёмё сыгъдёг ран иу
дзыхъгонды ауагъта
дыууё авджы дёр.

— Теперь все увидели
и поняли?!
Иу ныхъхъёр кодта:

"Так точно!". Иннётё
джихёй кёсынц, чи
ныхъхъёр кодта, уый
салдётты 'хсёнёй ра-
гёпп кодта, арахъхъ кём
конд уыд, уым дёлгом-
мё ахуыссыд ёмё уыцы
дзыхъёй — нуазгё.
Иууылдёр джихёй кё-

сынц, нызт фёци, фё-
гёпп кодта ёмё бынаты
алёууыд. Капитан фыр
дисёй, куы худгё, куы —
джихтё кёнгёйё салда-
ты фёрсы:

— Ты что! Не понял?!
— Это другие не поня-

ли, товарищ. Добру не
дадим пропасть! От лица
командира части вам
взыскание, товарищ ка-
питан! С Вас взыскать
сумму причиненного
ущерба и объявить выго-
вор!
Афтё-иу хынджылёг-

гёнгё сё рёстёг  ёр-
выстой, рёстёгмё-иу
кёй ёрбакодтой, "парти-
зантё" дёр сё-иу хуыд-
той, уыцы сидтонтё.

ТЕТАТЫ Эльврик

Ёцёг хабар

Сидтонты 
цардёй иу 

ныв 
Ёфсёддон хайад

Дзёуджыхъёуы кё-
рон, Октябрыхъёумё
фёндагыл советон ду-
джы ёрцыд хабар. Ро-
тёйы командир, капи-
тан, слёууын кодта,
дыууё мёйы ёмгъуы-
дёй-иу ахуырмё цы
салдёттём фёдзырд-
той, ахёмты, ёмё сын
уайдзёфтё кёны:

Царды  зындзинад  бё-
рёг у уымёй, ёмё кары
ёгёр тагъд бацёуём,
царды фёлтёрддзинад
та  фёстиат бавёййы.

Бенджамин 
Франклин

************Ёхца фесаф, ёмё
хёстытё дёр нал
уыдзён.

Марк Фабий 
Квинтилиан 

************Адёймаг иннё адёй-
магыл исты аххосы ёф-
сон ныххуырсы, цёмёй
йё хъуыды кёнын макёй
тыххёй ёмё мацёуыл
хъёуа.

Сомерсет Моэм

************Адём фыдёхдзинад
фесафыны ёфсонёй, би-
рё фылдёр фыдракёнд-
тё саразынц.

Георг Кристоф 
Лихтенберг 

************Паддзахады сёфт ёр-
цёуы уёд, ёмё дзы
зондджынты ёдылытёй
куы нё уал фёхицён кё-
нынц. 

Антисфен

************Адём кёрёдзийы нё
бамбарынц, цалынмё
сын иумёйаг знаг нё
фёзыны, уёдмё. 

Исократ 

************Цёрыс, цалынмё ин-
нётён цёрыны фадат
дёттыс, уёдмё.

Махатма Ганди

************
Цёсгомёй цёссыгтё

сёрфыны бёсты дё цар-
ды ферох кён, кёуын дё
чи кодта, уыцы адёй-
маджы.

Джек Лондон 

************Цардёй разы ис уё-
вён, ёрмёстдёр ын дё-
хи ёппётёй снывонд
кёнгёйё. 

Отто фон 
Бисмарк

Зондтауджыты 
хъуыдытё 

хицён адёймёгтё, куыстуёттё, кооперативтё,

алыхуызон фирмётё, кинотеатртё, клубтё ёмё
салонтёй асламдёр ёргътёй исы алыхуызон
хъусынгёнинёгтё — бёрёгбёттё, куывдтё, чын-
дзёхсёвтё ёмё райгуырён бонты фёдыл арфё-
тё, тёфёрфёстё, мысён бонты ёрмёджытё,
рекламё, уыимё — газеты радон, науёд та хёстёг-
дёр номыртём.
КУСГЁ БОНТЁ — къуырисёр, дыццёг, ёртыц-

цёг, цыппёрём, майрёмбон (9 сахатёй 18 сахат-
мё).

Спортивон фидиуёг

Защита 
плодового сада 
от зимующих 
вредителей.
Санитарная 

обработка на зиму
плодовых деревьев
и других культурных 

насаждений 
(опрыскивание).

Тел.: 
8-928-856-90-89; 
8-928-856-90-83

Руслан.

Пошив матрацев
и одеял, 

есть в наличии 
и на заказ; 
стирка и 

ческа шерсти.
Тел.: 

8-989-037-18-04.

Ремонт 
стиральных машин 
и холодильников.

Тел.: 
8-988-835-55-50

(Азамат); 
8-963-377-80-00

(Борис).

Дзёуджыхъёуы 2-аг
хатт ерыс кодтой авд ко-
мандёйы: "Алайнаг фы-
ранктё", ХК "Атаман" (Но-
вочеркасск), ХК "Аван-
гард" (Стъарапол), ХК "На-
следие" (Ессентуки), ХК
"Наследие" (Стъарапол),
ХК "Шагди" (Майкъоп), ХК
"Ястребы" (Астрахан).
Ерысты фёткмё гёсгё,

Цёгат Кавказы федералон
зылды цы авд командёйы
архайынц, уыдонёй 1-3-аг
бынёттё бацахсджытё
рацёудзысты 3-аг этап-
мё. Уым ма сём
бафтдзысты Хуссар зылды
ёртё хуыздёр коман-
дёйы ёмё се 'хсён сбё-
рёг кёндзысты, Уёрё-
сейы хоккейы Федерацийы
Кубок рамбулыныл ерыс-
тём чи ацёудзён, уыцы
хуыздёр командёйы. 
Фыццаг этапы фёстё

"Алайнаг фыранктё" цы-
дысты 2-аг бынаты, 1-аг
бынат та ахста ХК "Ата-
ман".
Дыккаг этапы ерыстё

рауадысты тынг зёрдё-
мёдзёугё. Ёвзонг хокке-
исттё дисы ёфтыдтой сё
цырд ёмё сёрён архай-
дёй.
Дзёуджыхъёуы ХК

"Алайнаг фыранктё" сё
фыццаг фембёлды фё-
уёлахиз сты ХК "Шагди"-
йыл 7:1 хыгъдёй. Сё дык-
каг ныхмёлёууёг уыд
Стъараполы "Наследие",
ёмё ацы хъазты дёр
"фыранктё" уыдысты зын-
гё тыхджындёр. Хъазт
ахицён сё пайдайён 14:2
хыгъдёй.
Алайнёгтён сё ёртык-

каг фембёлд уыд Ессенту-
кийы командё "Насле-
дие"-имё. Ацы фембёлды
дёр дзёуджыхъёуккаг ко-
мандё фёуёлахиз 7:3
хыгъдёй.

“Фыранктё” ёнёнхъё-
лёджы фёкъуылымпы сты
Стъараполы, иннё коман-
дё "Авангард"-имё хъаз-
гёйё. Алайнёгтё, ёвёц-
цёгён, ёнхъёл нё уы-
дысты, стъарапойлёгтё
сын ахём ныхкъуырд кёй
раддзысты, ёмё сё фем-
бёлд ахицён 3:3 хыгъ-
дёй. 
Ерысты фёткмё гёсгё

фёуёлахизуёвёг коман-
дё бёрёггонд цыди
хоккейы пеналти "буллит-
ты"-йы фёрцы. Ацы ран
"Авангард"-ён бантыст иу
гол фылдёр бакъуырын
ёмё стъарапойлёгтё
рамбылдтой фембёлды.
Ацы фембёлды фёстё

"Алайнаг фыранкты" ных-
мёлёууёг уыди, ерысты
фыццаг ёмё дыккаг этап-
ты иу хатт дёр чи нёма
фёхёрд, ёппёты фыл-
дёр голтё чи бакодта
ёмё 1-аг бынаты чи цыди,
уыцы командё "Атаман".
Фембёлд рауад ёппёты
цымыдисагдёр. Командё-
тё равдыстой стыр тыр-
нынад уёлахизмё. Ныб-
бырстытё цыдысты иу ин-
нёйы фёстё, ёмё зын
зёгъён уыд, шайбё раз-
дёр кёцы дуары фёми-
дёг уыдзён, уый. 
Хъазты 7-ём минутыл

уый бантыст алайнёгтён.
Сё цырд ныббырсты хорз
фёцарёхст Калоты Ар-
тур, ёмё "Алайнаг фы-
ранктё" 1:0-ёй рацы-
дысты размё.
Хъазты дыккаг хайы

райдайён "Атаман"-ы
хъазджытён фёд-фёдыл
бантыст дыууё шайбёйы
бакъуырын алайнёгты
дуары, ёмё хыгъд ссис
1:2 "Атаман"-ы пайдайён. 
Ахём хыгъд фёлёууыд

авд минуты. Уый фёстё
алайнёгты размёцыд ёр-

хаста ёртё голы. 29-ём
минутыл Евгений Баяр-
кин, 32-ём ёмё 38-ём
минуттыл та, Ацёмёз
Гридин цы ‘ртё шайбёйы
бакъуырдтой уазджыты
дуары, уыдон хыгъд скод-
той 4:2 "Алайнаг Фыранк-
ты" пайдайён.

3-аг хайы дёр алайнёг-
тё уёлахиз сё къухёй
нал ауагътой. Ацёмёз
Гридин 55-ём минутыл,
Калоты Артур та 60 мину-
тыл дыууё голёй дзуапп
радтой "Атаман"-ы иу
бакъуырд шайбёйён,
ёмё хъазт ахицён 6:3
хыгъдёй "Алайнаг фы-
ранкты" пайдайён.
Дыккаг этапы сын цы

фёйнё фембёлды баз-
зад, уыдоны алайнёгтё
12:1 хыгъдёй фёуёлахиз
сты "Ястреб"-тыл, "Ата-
ман" та рамбылдта "Аван-
гард"-ёй. Афтёмёй дык-
каг этапы 1-аг бынат ба-
цахстой "Алайнаг фыранк-
тё", 2-аг ссис "Атаман",
ёртыккаг бынатмё та
рацыд "Наследие" (Ессен-
туки).
Дыууё этапы, ёмткёй

райсгёйё, 1-аг бынат ба-
цахста "Атаман", 2-аг
"Алайнаг фыранктё", 3-аг
та ссис "Наследие" (Ес-
сентуки).
Ацы ёртё командёйы

ныр Цёгат Кавказы феде-
ралон зылды номёй хъаз-
дзысты Хуссар зылды
ерысты 1-3-аг бынёттё
бацахсёг командётё: ХК
"Сочи-1", ХК "Сочи-2"
ёмё "Торнадо"-имё.
Дзёуджыхъёуы зымё-

гон спорты хуызты спорти-
вон скъолайы хистёр тре-
нер Арсёгты Марат зё-
гъы: "Нё лёппутё дыууё
этапы, ёмткёй райс-
гёйё, 2-аг кёй систы,
уый хорз ёнтыст у. Ныр
3-аг этапы дёр бацар-
хайын хъёуы, цёмёй
Уёрёсейы Хоккейы феде-
рацийы Кубок рамбулыныл
ерыстём бахауой".

БАСКАТЫ Уырызмёг

Дзёуджыхъёуы Ихын галуаны 8-15 декабры
цыдысты Уёрёсейы Хуссар ёмё Цёгат Кав-
казы федералон зылдты Кубок рамбулыныл
2-аг этапы ерыстё ёвзонг (11 азы онг) хокке-
истты 'хсён.

Хоккей 

Нё лёппутё — фыццаг бынаты Арёзт ёрцыд "Ирыстоны ёрмдёсныты сфёл-
дыстадон иугонд"-ы фёндонёй. Армукъамё ёрбацё-
уёг адём дзы балхёдтой рёсугъдгёнёнтё, назбё-
ласы хъазёнтё, хёдзары хъёугё дзаумёттё ёмё
ёндёртё. Армукъайы ёвёрд дзаумёттё уыдысты
къухёй конд.

— Ёппёт ёрмдёснытён дёр стыр бузныг зёгъём.
Фонд "Быть добру" кёуыл ауды, армукъайё райст
ёхцатё уыцы адёммё барвитдзыстём. Царды зын
уавёры бахауёг адёмён баххуыс кёныны фадат кёй
фёрцы вёййы, ахём дзыллон мадзёлтты алы хатт
дёр ёхсызгонёй архайём, — загъта Хъозиты Мари-
нё.

Ёрёджы дёс азы кёуыл сёххёст, уыцы фонд
"Быть добру" амынд рёстёгмё сарёзта мин хёр-
заудён акцийы. Фонд кусын цы бон райдыдта, уыцы
бонёй фёстёмё баххуыс кодта царды зын уавёры
бахауёг 6 мин адёймагёй фылдёрён.

Нё уацхёссёг 

Аудынад 

Армукъа сарёзтой
Фонд "Быть добру"-йы бархион ХЪОЗИТЫ

Маринё куыд фехъусын кодта, афтёмёй Дзёу-
джыхъёуы сарёзтой хёрзаудён армукъа "Хё-
лардзинады чыргъёд".

Ё
вёдза, цёй рёсугъд у нё
царды рагуалдзёг! Фыц-
цаг уарзондзинад, риуы
хъёлбурц кёнынц уёл-

монц хъуыдытё, ёнкъарёнтё ёмё
бёллицтё. Разёй — ёнёхъён цард!..
Уыцы рёстёг нё чи нё фёлвёрдта

йё сис, чи нё нё фыста ёмдзёвгётё
фыццаг уарзондзинадыл?! Афтё рауад
Уёллагкомы, Гёлиаты хъёуккаг, Зё-
гёлты Мироны хъуыддаг дёр. Саджы
фисынтыл амад, зёгъгё, кёмёй фё-
зёгъынц, ахём уаса-нё уаса лёппу,
мё рухсаггаг фыдымады загъдау, йё
бецыкк-иу чызджыты цёстмё зулмё чи
афаста, ахём. Куыд нё 'хсайдтаид йё
зёрдё астёунарёг гуырвидауц
сылыстджытём? Гъемё бавдёлд ёмё
йё сусёг монцтё гёххёттён куы бау-
уёндид. Къорд ёмдзёвгёйы куы ныф-
фыста, уды хъизёмёрттё 'взаргёйё,
уёд ёй, куыд алы авторы, афтё ба-
фёндыд йе "сфёлдыстадон бынтё" ис-
кёмё бавдисын. Критикён равзёрста

йе 'мхъёуккаг Гасынты Хадёхцы.
Хадёхц зондджын лёг уыд, ёргом-
дзырд, дзырдаргъёвд, царды бирё
фенёг, ёмё йын уымёй хуыздёр чи
саргъ кодтаид йё поэзийён?
Иу боны сёр Зёгёлы-фырт баныфс

кодта ёмё Хадёхцмё фёцыд. Хъуыд-
даг ын бамбарын кодта, афтё ёмё,
дам, афтё, ме 'мдзёвгётём ма бай-
хъус ёмё сын аргъ скён.
Хадёхцён гёнён нал уыд, ёмё

лёппуйы сёнттём дзёвгар фё-
хъуыста. Ёппынфёстаг Мирон йё
кёройнаг рёнхъы фёстё стъёлф сё-
вёрдта ёмё фёрсёджы каст бакодта
"критикмё".
Хадёхц, куыд ёргомдзырд, ёнё

хыртт-мыртт лёг, лёппуйы "зёрдё
балхёдта":

— Ныр ма сымах цы рафысс-бафысс
кёнут? Цёуыл тухитё кёнут, уыдёттё
Къоста раджы куы ныффыста, уёд?!

ГАПБАТЫ Алетё

Мидбылты худгёйё

Йё уды хъизёмёрттё
фёдзёгъёл сты...

Нё зынаргъ, нё уарзон, нё
сыгъзёрин мад! Дёхёдёг
ёй зоныс, ацы зёххы цъа-
рыл дё махёй фылдёр
ничи уарзы, махёй тынг-
дёр дё хорздзинадмё
ничи бёллы, абон дын
махёй зёрдиагдёрёй
ничи кувы Не Скёнёг
Стыр Хуыцаумё, цё-
мёй ды нё фёрнёй-
дзаг хёдзары Бынаты хи-
цауы фарсмё дё сёдё
азы сёрты ахизай!
Ды мах кёддёриддёр

ахуыр кодтай царды раст фён-
дагыл цёуыныл, адёмы уарзыныл,

алы хъуыддаджы дёр бёрнон уёвыныл, ёмё дёхи
зёрдё — де 'вдисён: мах дё зёрдёхудты никуы
бацыдыстём, мах дё ницёмёй фёкъёмдзёстыг
кодтам. Уыцы фарныл ныр та мах ахуыр кёнём,
бирё кёй уарзыс, уыцы кёстёрты дёр.
Бузныг, нё дзёбёх мад, ды нын кёй дё, цард

нын кёй радтай, нё гыццыл Ирыстоны нын кёй
цардтё ёмё цёрыс кадджынёй, ирондзинад нё
алкёй туджы дёр кёй ис, уый тыххёй. Дёуёй
хуыздёр, дёуёй рёсугъддёр мад ацы дун-дунейы
никёмён ис, ёрмёст махён! Разёй ма дём цы аз-
тё кёсы цёрынмё, уыдоны дёр-иу дё, фыццагау,
цардхуыз ёмё хъёлдзёгёй куыд уынём, уыцы
амонд дёу дёр ёмё мах дёр уёд!
Зынаргъ "Рёстдзинад"-ы кусджытё! Басёттём

уын: чидёр нын афтё зёгъы, уырыссагау, дам,
ныффыссут уё арфётё, ёмё уын сё фылдёр
адём бакёсдзысты. Фёлё мах зонём иу хъуыддаг.
Бирё азты дёргъы нё мад куыста бёрнон бынаты
— Садоны шахтерты профцёдисты комитеты сёрда-
рёй ёмё уыди уё газеты активон ёхсёнадон уац-
хёсджытёй иу. Цалдёр азы размё сбадт ёмё
джиппы рауагъта йё цардвёнёдаг ёмё йё мыгга-
джы равзёрды тыххёй чиныг "Мё амонды дыууё
хёдзары", зёгъгё, ёмё уымён йе ‘ртыккаг хай у
арёзт, уёды азты йын "Рёстдзинад"-ы цы уацтё
рацыд, уыдонёй, ёмё уыл ацы царды дёр йё зёр-
дё не сивта ёмё, "Рёстдзинад"-ы нё арфё куы
бакёса, уёд ын уый уыдзён уёлдай адджындёр,
удыбёстё йын скёндзён. Нё мады фёндиаг ут!

Арфё
Хапсёты-Хъайтмазты
Баболайы чызг Зинёйён 

йё 990 азы бонмё

Гулуты Вячеслав ёмё
Цориты Султан иумё

ахуыр кодтой Мёскуыйы
ВГИК-ы. Ирыстонмё ёр-

баздёхгёйё, кусын рай-
дыдтой ирон кинойы рёз-
тыл. Ёмгуыст кодтой Цё-
гат Кавказы иннё регион-
ты се 'мхуызон кусджыти-
мё. "Жить и побеждать",
"Дагестанские узоры",
"Натиск", "Я всегда хотел
летать", "Ваятель", — сё
нёмттё баст сты ацы
ёмё ёндёр кинонывти-
мё. Уыдысты курдиатджын
ёмё сё куыстыл ёнувыд.
Уыдон цёрдзысты сё хорз
хъуыддёгты — сё кино-
нывты. Мысён изёр уыд
Цёгат Кавказы регионы
документалон кинонывты
режиссертё ёмё ёрыгон
кинематографистты сфёл-
дыстадон семинары кё-
ронбёттён мадзал.

("15-ём регион")

Мысён изёр

Ирон кинойён лёггад кодтой 

Цард мёнгард у, адёй-
маг та дзы авгёй уёлдай
нёу… Ёрцыд ёвирхъау
зиан газет "Рёстдзинад"-
ыл. Не 'хсёнёй фёхъуыд
хёрзёгъдау, уёздан, ал-
цёмёй фёзминаг ёмё
рёсугъд сылгоймаг, фёл-
тёрдджын кусёг, хистёр
корректор Фёрниаты
Мёдинё.
Мёдинё райгуырд 1947

азы 11 январы Цёгат
Ирыстоны, Ёрыдоны рай-
оны, Фыййагдоны. Ас-
тёуккаг скъолайы фёстё
бацыд Цёгат Ирыстоны
Хетёгкаты Къостайы но-
мыл университеты фило-
логон факультетмё ёмё
йё ёнтыстджынёй каст
фёцис 1970 азы.
Куыста уырыссаг ёвзаг

ёмё литературёйы
ахуыргёнёгёй Дзуары-
хъёуы, стёй та — Октяб-
рыхъёуы астёуккаг скъо-
латы.

1976 азы кусын рай-
дыдта газет "Рёстдзи-
над"-ы хистёр корректо-
рёй. Мыхуыры фёрёзты
йе 'нёхин, хъёппёрис-
джын фёллойы тыххёй
йын 1993 азы 15 февралы
Цёгат Ирыстоны Президи-
умы Сёйраг Советы указ-
мё гёсгё лёвёрд ёрцыд
Цёгат Ирыстоны культу-
рёйы сгуыхт кусёджы
ном.

Фёрниаты Мёдинё
уыд нё редакцийы коллек-
тивы хистёр фёлтёры
минёвар. Йё арф ёмё
профессион зонындзи-
нёдты руаджы дзы иу
дамгъё, къёдзыг кёнё
хъуыдыйад ёнё бёлвырд
бёрёггондёй нё ирвёзт.
Цыфёнды ёрмёг куы
кастаид, уёддёр-иу дзу-
рын зыдта газеты уац-
хёсджытимё, хайёдты
сёргълёуджытимё, тех-
никон кусджытимё. Йё
кусён стъолыл алкёддёр
бёрёг ран ёвёрд уы-
дысты алыхуызон дзырд-
уёттё, грамматикон бё-
рёгуёттё. Газеты ёнаип-
пыл архайдта зёрдиаг

ёмё бёстонёй. Никуы
дзы ничи фехъуыста тыз-
мёг ныхас, нё алкёмё
дёр каст уарзон цёстёй.
Фёндыд ёй канд "Рёст-
дзинад"-ы фарныл зёр-
диагёй кусын нё, фёлё
ма нё алкёмё дёр дард-
та хорз зёрдё йё ны-
хасёй, суанг бёлвырд
хъуыддёгтёй дёр.
Къорд азы уыд фёси-

вёдон газет "Ёрыгон ком-
мунист"-ы (ныры "Ныхас"-ы)
корректор.
Зын у нё зынаргъ, буц

хистёр, уарзон ёмё дёс-
ны ёмкусёг Фёрниаты
Мёдинёйы тыххёй ив-
гъуыд афоны дзурын.
Ахём адёймёгтёй фё-
зёгъынц, Хуыцауы арфё
ёмё ирон сылгоймаджы
фёзминагдёр миниуджы-
тёй хайджын уыд, зёгъ-
гё. Кёд афтё у, уёд йё
уды хорзёхтё ёмё рухс
номён уыдзён цёрёнбон
редакцийы кусджытё
ёмё бирё иузёрдион га-
зеткёсджыты зёрдёты.
Рухс дзёнёт дё хай,

Мёдинё. Дё фёзминаг
кёстёртё Тимур ёмё
Дзерассёйыл, уыдоны цо-
тыл хёрзаудён кён…

Газет "Рёстдзинад"-ы 
редакцийы кусджытё

Номарён

Фёрниаты Бесёгъуыры чызг 
Бёдинё (Мёдинё)

Дё бирё кёстёртё, 
сё цот ёмё уыдоны хъёбултё

Газет "Рёстдзинад"-ы редакцийы коллектив хъыг-
зёрдёйё тёфёрфёс кёны бинонтё, хёстёджытё
ёмё хиуёттён, хистёр корректор, РЦИ-Аланийы
культурёйы сгуыхт кусёг 

ГЁЛЁБАТЫ-ФЁРНИАТЫ 
Бесёгъуыры чызг Бёдинё (Мёдинё) 

цёрынхъуагёй кёй амард, уый тыххёй.
Зиан рахёсдзысты 21 декабры, Доваторы проспек-

ты 7-ём хёдзары 2-аг корпусёй.

Дзёуджыхъёуы Кинойы хёдзары арёзт ёрцыд
режиссертё ёмё оператортё ГУЛУТЫ Вячеслав
ёмё ЦОРИТЫ Султаны мысён изёр. Уый тыххёй
фехъусын кодта телерадиокомпани "Алани". 

